
  ناوتۆمارکردن لە قوتابخانە

 

زانیاری بۆ ئەو دایک و باوکانەی کە منداڵەکانیان 

 زمانی ئەڵمانی وەکو زمانی دووەم فێردەبن

 

 دایک و باوکانی بەڕێز،

 

ی ١ببێتە شەش ساڵان، یاخود مناڵەکەتان پێش ڕێکەوتی  2024ی مانگی شەشی.٣٠ئەگەر منداڵەکەتان تاکو ڕۆژی 

بیخەنە قوتابخانە. واتە منداڵەکەتان  2025-2024لەدایکبووە، ئەوا لەسەرتانە بۆ ساڵی خوێندنی  2018مانگی حەوتی 

 لە دۆخی ئاساییدا بچێت بۆ قوتابخانە.  2024ی  9پێویستە لە مانگی 

 

، بنێردرێنە قوتابخانە دەکرێت،  لەدایکبوون 2018ی نۆی  30وت تاکو ی حە 1 ئەو منداڵانەش لە نێوان ڕێکەوتی

 . نەیانویست ساڵی خوێندنی مناڵەکەیان دوابخەن بۆ ساڵی داهاتووئەگەر دایک و باوکیان 

 

 2026 -2025ئەگەر دایک و باوکان ویستیان تۆمارکردنی قوتابخانەی منداڵەکانیان بخەنە ساڵی خوێندنی 

ئەو . قوتابخانە ئاگادار بکەنەوە 2024ی مانگی چواری  10تاکو ڕۆژی  ئەوا پێویستە لەسەریان بە نوسین

لەمبارەوە قوتابخانە ڕێپیشاندەری دایک و  .منداڵانەش سەرەتا وەکو منداڵەکانیتر لە قوتابخانە تۆماردەکرێنەوە

اوک خۆیان بڕیاری ئەوە دەدەن کە پاش ئەوە چیتر دایک و ب. باوکان دەکات و پێشنیاریان بۆ دەکات

ی  10ئەگەر دایک و باوک تاکو رۆژی . منداڵەکەیان ساڵی داهاتوو بنێردرێتە قوتابخانە یان ساڵی دواتر

-2024مانگی چوار بە نوسین لەمبارەوە قوتابخانە ئاگادار نەکەنەوە، ئەوا منداڵەکەیان بۆ ساڵی خوێندنی 

 . دەبێت بچێت بۆ قوتابخانە. 2025

 

موو ئەو دایک و باوکەی کە منداڵی تەمەنی قوتابخانەیان هەیە، نامەیەکیان لەلایەن قوتابخانەی سەرەتاییەوە بۆ هە

لە و نامەدا بۆ تۆمارکردنی منداڵەکانیان بۆ ساڵی نوێی خوێندن بانگهێشتی قوتابخانە دەکرێن. رۆژی ناو  .دەچێت

دەبێت. دایک و باوکان و ئەو منداڵانەی بڕیارە ناویان  2024ی ساڵی ٤تۆمارکردنیش لە رۆژێکی دیاریکراوی مانگی 

 تۆماربکرێت، هەموو پێکەوە دێن بۆ قوتابخانە.

 

تەنانەت ئەگەر دڵنیاش نەبن لەوەی کە  بەشداریی تێدا بکەن، هەر جۆرێک بێتئەم مەوعیدە زۆر گرنگە! تکایە بە 

لەبەر ئەوەی ئەو ئەرکەتان لەسەرە کە منداڵەکەتان بنێرنە قوتابخانە، کەواتە . منداڵەکەتان دەبێت بچێتە قوتابخانە

ئەگەر نەتانتوانن بەشداری ئەو . لەسەرتان ئەرکەبەشداریکردنتان لە مەوعیدی تۆمارکردنی منداڵەکەتان لە قوتابخانە 

 کۆبوونەوە ببن، ئەوا لەوبارەوە قوتابخانە ئاگاداربکەنەوە.

ە ساڵی پێشتر وەرگرتنیان لە قوتابخانە دواخرابوو دەبێت دوبارە ناویان تۆماربکرێتەوە بۆ ساڵی هەموو ئەو منداڵانەی ک

نوێی خوێندن. هەروەها هەموو ئەو منداڵانەش کە ساڵی پێشتر وەرگرتنیان لە قوتابخانەی سەرەتایی ڕاگیرابوو، ئەوانیش 

 دەبێت دووبارە ناویان بۆ ساڵی نوێی خوێندن تۆماربکرێتەوە. 

  

 دواخستنی چوون بۆ قوتابخانە

ئەگەر گومانتان هەبوو لەوەی منداڵەکەتان ئامادەیی و توانای قوتابخانەی هەبێ، ئەوا بەڕێزتان دەکرێ پرس وڕا 

 لەوبارەوە بکەن، کە ئایا مناڵەکەتان واباشە ساڵێک دواتر بچێتە قوتابخانە.

ئەوان منداڵەکان باش دەناسن و ئەوەش ئاگادارن کە  لەو بارەوە پێشنیار و ڕای باخچەی ساوایان زۆر گرنگە، چونکە

قوتابخانە چ ئەرک و پێویستییەکی هەیە. ئەگەر بەڕێزتان دڵنیانین لەوەی توانای منداڵەکەتان چۆنە، ئەوا دەتوانن 

( بکەن و لەوێدا Erziehungsberatungsstelleسەردانی یەکێک لە ناوەندەکانی سەرپەرشتیاریی پەروەردەیی)

داڵەکەتان بۆئەو مەبەستە تێست بکرێت. بەهەمان شێوە لە ناوەندی یارمەتیدانی تایبەتدا دەکرێ من

(Sonderförderzentren.بەشێکی تایبەت هەیە بۆ ڕێنوێنیکردنتان لەو بارەوە ) 

ت ئەگەر تەنانەت لەوەش دڵنیابوون کە دەبێت منداڵەکەتان ساڵێک چاوەڕێ بکات و نەچێت بۆ قوتابخانە، ئەوا هەر دەبێ

بۆ تۆمارکردنی ناوی منداڵەکەتان سەردانی قوتابخانە بکەن و گوێ لەوە بگرن کە لەوێ چیتان پێدەڵێن! چونکە لەوێ 

مامۆستایان ئەزموونی زۆریان هەیە سەبارەت بەو تەمەنەی منداڵەکەی ئێوە و دەکرێ پێشنیارتان بخەنە بەردەست. لە 

ڵێکیتر، قوتابخانە دەیدات، ئەوێش بە ڕەچاوکردنی ئەو بۆچوونانەی کە کۆتاییدا دوا بڕیاری دواخستنی منداڵەکەتان بۆ سا

 لەبەردەستدان.

 

 چی ئەنجام دەدرێت لە رۆژی تۆمارکردن لە قوتابخانە؟

 سەرەتا چەند زانیارییەک تۆماردەکرێت: ناو و ناونیشان، هەروەها چ زمانێک لە ماڵەوە خێزان پێیدەدوێت، هتد.

منداڵەکەتان بناسێت. مامۆستاکان هەوڵی ئەوە دەدەن کە ئەوە هەڵبسەنگێنێنن کە ئایا ئەوەش زۆر گرنگە کە مامۆستا 

منداڵەکەتان توانا و ئامادەیی هەیە بۆ قوتابخانە، کە ئایا منداڵەکەتان توانای ئەوەی هەیە ئاگاداری وانەکان بێت. هەروەها 

انی بووە ؟ ئەمەش چۆن ئەنجام دەدرێت؛ ڕەنگە بەو مامۆستاکان دەیانەوێت ئەوە بزانن کە منداڵەکەتان چەندە فێری ئەڵم

جۆرەبێت کە مامۆستاکە گفتوگۆیەکی کورت لەگەڵ منداڵەکەتان ئەنجام بدات. یاخود منداڵەکەتان بۆ ئەوەی تێست 

بخرێتە ناو کۆمەڵێک قوتابی دیکەوە. ئەم جۆرە تێستانەش لە هەر قوتابخانەیەکدا و ” وانەیەکی ئەزموونیدا” بکرێت، لە 

ەجۆرێکە. هەندێ جاریش مامۆستاکان مەوعیدێکی تایبەت بۆ هەندێ لە دایکوباوکان لەگەڵ منداڵەکەیان دادەنێن تاکو لە ب

 نزیکەوە منداڵەکان زیاتر بناسن. لەمبارەشەوە پێویست بەوە ناکات دایکوباوکان هیچ بترسن!

ئەو فۆرمەی کە بەڕێزتان لە باخچەی ساوایان لەگەڵ کارمەندەکان دا پڕتانکردۆتەوە، بۆ قوتابخانە  بۆ ئەو مەبەستە، هەر

 گرنگ و پڕبایەخە، بۆیە تکایە بۆ ڕۆژی تۆمارکردنی منداڵەکەتان بیهێنن لەگەڵ خۆتان.

 

 پاش تۆمارکردنی ناو لە قوتابخانە چی دێتەپێش؟

تر جگە لە ئەڵمانی قسەدەکەن، زۆرجار لەوە خەم دەخۆن کە منداڵەکانیان ئەو دایکوباوکانەی کە لە ماڵەوە بە زمانێکی

ڕەنگە ئاستێکی باش بۆ قوتابخانە فێری ئەلمانی نەبووبن. بۆ چارەسەرکردنی ئەمجۆرە دۆخە جەند ساڵێکە لە ئەڵمانیا  

کە منداڵەکەتانی لێبووە، هەیە، بە دڵنییاییەوە لەو باخچەی ساوایانەی ”  Vorkurs Deutschکۆرسی پێشینەی ئەڵمانی “

 دابینکراوە. 

لێرە ئەوە گرنگە کە بزانرێت؛ کەم فێربوونی مناڵەکەتان لە زمانی ئەلمانی، یان هیچ فێرنەبوونی، ئەوە ناگەێنێت کە 

ناوی منداڵەکەتان تۆمار نەکەن لە قوتابخانە. تاکە حاڵەتێک کە ڕێگەی پێبدرێت منداڵێک لە قوتابخانە ناوی تۆمار 

” کۆرسی پێشینەی ئەڵمانی“ئەو حاڵەتەیە کە منداڵێک نەچووبێتە باخچەی ساوایان و لە هەمان کاتیشدا نەکرێت 

وەرنەگرتبێت. لەم دۆخەدا دەبێت ئەو منداڵە ساڵێکی تر لە باخچەی ساوایان بمێنێتەوە و کۆرسی پێشینەی زمانی 

 رێتەوە.ئەڵمانیش وەربگرێت. بەڵام ئەم حاڵەتە تەنها چەند منداڵێکی کەم دەگ

بۆ هەموو ئەو منداڵانەی دیکە کە زمانی دایکییان ئەڵمانی نییە، لە سەروبەندی تۆمارکردنی ناویان لە قوتابخانە، 

مامۆستاکان هەوڵی ئەوە دەدەن بڕیار لەسەر ئەوە بدەن کە ئایا چ یەکێک لەوان پێویستی بە یارمەتی زیاتر هەیە تاکو 

 انراوە:سێ جۆر ڕێگەچارە دەوە زمانی ئەڵمانییەکەی باشترببێت. لەمبار

 

- „DeutschPLUS-Kurse : “ ،ئەمە بە واتای ئەوە دێت کە منداڵەکە دەچێتە پۆلێکی ئاسایی ئەڵمانییەوە

بەڵام لەگەڵ ئەوەشدا جەند وانیەکی زمانی ئەڵمانی )کاتژمێرێک یان چەند کاتژمێرێک لە هەفتەیەکدا( بە 

 زیادەوە وەردەگرێت.

- „DeutschPLUS-Differenzierung : “ گروپێکی تایبەتن و ئەو قوتابییانە لەخۆ دەگرێت کە ئەڵمانی

زمانی یەکەمییان نییە. ئەم گروپە لە وانە سەرەکییەکاندا )ئەڵمانی، ماتماتیک، وانەی عەمەلی وهونەری( زۆر 

 نەکاندا دەخوێنن.بە چڕی لە چوارچێوەی زمانی ئەڵمانیدا یارمەتی دەدرێن. وانەکانی دیکەش لەگەڵ منداڵە ئەڵما

ئەم پۆلە تەنها بۆ ئەو منداڵانەیە کە هێشتا هیچ زمانی ئەڵمانی فێرنەبوون، “ : Deutschklasse„ پۆلی -

چونکە بۆ نمونە تازە گەشتونەتە ئەڵمانیا. ئەم جۆرە پۆلە تایبەتانە ناکرێ لە هەموو قوتابخانەیەکدا هەبن. هەر 

 نێردرێت بۆ قوتابخانەیەکی سەرەتایی دیکە.لەبەر ئەم هۆکارەشە، ڕەنگە منداڵەکەتان ب

ئەو منداڵانەش کە ئاستی گەشەکردنییان هێواشە، یاخود توانایان سنوردارە، رەنگە دایکان و باوکان ئامۆژگاری ئەوە 

ناودەبرێت، کە لە ناوەندێکی  Diagnose- und Förderklasseبکرێن کە بیانبەن بۆ پۆلێکی تایبەت کە بە  

. لەم جۆرە پۆلانەدا منداڵەکان هێواشتر فێردەکرێن،  Sonderförderzentrumایبەتە بە ناوی یارمەتیدانی ت

بەجۆرێک ئەوەی لە پۆلی ئاساییدا بە دوو ساڵ دەخوێندرێت، لەم جۆرە پۆلانەدا بە سێ ساڵ دەخوێندرێت. زۆرێک 

ستپێکردووە و ئامادەکراون بۆ ئەوەی منداڵیش لە ڕێگەی ئەم جۆرە پۆلانەوە سەرەتایەکی سەرکەوتوانەی خوێندنییان دە

بگەڕێنەوە بۆ پۆل و قوتابخانەی ئاسایی و هەر کاتێکیش دایکوباوکان داوابکەن گەڕانەوەیان بۆ پۆلی ئاسایی 

 ڕێگەپێدراوە.

لە هەر کاتێک دا بێت، پاش ڕەزامەندی  Förderschuleبە شێوەیەکی گشتی ناردنی منداڵ بۆ قوتابخانەی تایبەت 

ەکرێت ئەنجام بدرێت. لە هەندێ دۆخدا بە گومان کردن و هەڵسەنگاندنی پەروەردەییانە بۆ منداڵەکەتان کە دایکوباوک د

 Förderzentrumپێویستی بە یارمەتی تایبەتە، دەکرێت بەڕێزتان ڕاستەوخۆ ناوی لە یەکێک لە ناوەندەکانی 

 تۆماربکەن. 

ژێرن، ئەوە زۆر بەسود دەبێت کە پشکنینێک بۆ منداڵەکەتان بۆ ئەوەی شێوازێکی خوێندنی گونجاو بۆ منداڵەکەتان هەڵب

لەو بارەوە ئەنجام بدەن و پێشنیاری گونجاو دەستبخەن.هەر بۆ ئەم مەبەستە ناوەندێکی ڕێنماییکردن و گونجاندن هەیە 

( کە سەربەخۆیە و کار بۆ .Donaustaufer Str. 7)لە )“ Beratungsstelle Inklusion„بەناوی 

 ەتی پەروەردە دەکات، دەکرێ یارمەتیتان بدات.بەڕێوەبەرای

ئەگەر بەڕێزتان هەر پرسیار یان ترس وخەمێکتان سەبارەت بە تۆمارکردنی ناوی منداڵەکەتان هەبێت، دەتوانن هەموو 

کاتێک پەیوەندی بکەن بە ئێمە یان بە هەریەک لەو دوو ناوەندەی دیکەی بنکەکانمان، کە بنکەی ڕێنمایی پەروەردەیین 

ڕیگنسبورگ. ڕێنماییکردنیش لەو بنکانە بێ بەرامبەر و جێی متمانەیە و ئەگەر پێویست بکات، لەسەر رەزامەندیی لە 

 09415072762خۆتان وەرگێڕ ئامادە دەکرێت. ژمارە تەلەفۆنی ئێمە: 

 


